
जिसका उत्‍तर 02 अप्रैल, 2018 को दिया जाना है ।
.....
प्रधानमंत्री कृषि सिंचाई योजना के तहत निधि जारी किया जाना
3990. श्री संभाजी छत्रपति: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार के पास महाराष्ट्र में विदर्भ गहन सिंचाई कार्यक्रम (वीआईआईडीपी) के तहत प्रधानमंत्री कृषि सिंचाई योजना से जारी और प्रस्तावित कार्य के कार्यान्वयन हेतु 1086.60 करोड़ रुपये की राशि जारी किए जाने संबंधी कोई प्रस्ताव लंबित है;
(ख) 
यदि हां, तो तत्संबंधी ब्यौरा क्या है; और
(ग) 
सरकार की नीति के अनुसार किसानों की वार्षिक आय बढ़ाने में सहायता करने के लिए निधि जारी करने में अत्यधिक विलंब होने के क्या कारण हैं?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) कृषि एवं किसान कल्याण मंत्रालय द्वारा दी गई सूचना के अनुसार वर्ष 2012-13 से 2015-16 तक राष्ट्रीय कृषि विकास योजना (आरकेवीवाई) की उपस्कीम के रूप में विदर्भ व्यापक सिंचाई विकास कार्यक्रम (वीआईआईडीपी) कार्यान्वित किया गया था। आरकेवीवाई की उपस्कीम के तौर पर वीआईआईडीपी का कार्यान्वयन वर्ष 2016-17 से बंद कर दिया गया है। महाराष्ट्र सरकार को इस मामले पर दिनांक 06.03.2017 के पत्र द्वारा अवगत कराया गया है।

